
MICHAEL RUA
plurimam tibi salutem dicit in Domino.

—— RO ——

Etsi mea persona et nomen tibi sunt provsus ignota, nec ulla,
usque adhwuc, inter nos relatio per epistolas intercessit; tamen non
sum equidem mnescius te vera in proximos charitate et ardentis-
simo animarum zelo flagrare. Ne igitur mireris, si animi tui be-
nignitate fretus, has litteras tibi mittere, quin imo, optimum opus
tibi proponere, et gratiom @ te postulare ausus sum.

Ferventissimae pietatis matrona, de pia Salesianorum Societate
optime merita, enixis precibus nos precatur, ut ingentem missarum
numerum celebrare velimus, eo tamen pacto, ut earum eleemosing
pro variis Operibus fundatis a Ioanne Bosco, piae recordationis,
erogetur.

At cum tam pauci sint Salesiani sacerdotes, ut non sufficiant
ad scusceptum onus implendum, ne matronae charitas frustretur,
unicum mihi patet effugivm, rem bonis sacerdotibus exponere, et
eos suppliciter orare, ut mihi adiutricem manum admoveant.

Vides nune, benigne lector, quaenam cause me ad tibi seribendum
impulit. Placeat tibi respondere si, hoc anno vertente, aliquas ex
praedictis missis celebrare possis, et earum eleemosinas pro Sale-
sianis Operibus offerre ?

Quae autem sint Opera a IToanne Bosco fundata, quaeque hac
tua eximia charitate perfruentur, jam tibi ex Salesianische Na-
chrichten perspicuum est; me graveris tamen, si paucis eadem tibi
patefaciam. Primas tenent Salesianorum Collegia, quae huc unice
spectant, ut inter pueros, nec non inter adoiescentes, religiosas et
ecclesiasticas vocationes foveant. Ubertosissimi eorum jructus adeo
Pio IX, sanctaec memoriae, placuerunt, ut hoc Opus, cui a Maria
Auaxilio Christianorum nomen est factum, innumeris indulgentiis
ditaverit. Nec minoris momenti sunt ea Collegia, in quibus adolescen-
tuli ea arte imbuuntur, qua honeste in posterum vivere possint, etiam

Archivio Salesiano Centrale - A4580320 - 2

in saeculo, si ad religiosam vitam amplectendam non sunt vocati.
Insuper facile concipies quanto zelo et charitate sint fovenda Semi-
naria, in quibus Missionarii pietate, virtute et studio fiunt apti
ad Catholicae fidei fines proferendos inter eos qui, in idololatriae
tenebris et in wumbra mortis sedent. Demum liceat charitati tuae
commendare Missiones Salesianas, in quibus messis est quidem
multa, operarii autem pauci, et saepe omni ope destituti. Sacer-
doti bene cordato et Dei amore flagranti haec omnia enumerasse
est eum ad haec Opera precibus et eleemosinis adivvanda adhor-
tari; quapropter spero fore ut schedulam, quam tibi mitto, sub-
scribas, wt mihi significes quot missas ad mentem meam $is cele-
braturus.

Nos vero quotidie in nostris orationibus memoriam tui faciemus,
ut omnia tibi prospere cedant, et ut Deus omnivus bonis spiritua-
libus et temporalibus, intercedente Beatissima Virgine Maria, te
adaugeat.

Haec sunt quae tibi pro animarum salute scribere volebam.
Quidquidmihi responsurus sisin Domino, me semper in Sacratissimo
Corde Jesu tibi addictissimum atque gratissimum habe, et pro me
ora.

Datum Augustae Taurinorum in Asceterio Salesiano, die vi-
gesima sexta Januarii, anno MDCCCXCVIIL

